














IRAGANETIK ETORKIZUNERA

Atletismoak lan handia eskatzen du baina
polita da horren emaitza jasotzea

Josu Hernandez eta Jankarla Perez Berango Atletismo Taldeko kideak dira.
Hernadez presidentea izateaz gain, besteak beste, entrenatzaile lanak ere be-
tetzen ditu. Perez berriz korrikalaria da. Atletismoa kirol gogorra dela aitortzen
dute biek baina aldi berean, gauza ugari ematen dituela azaldu dute. Irabaztea-
ren poztasuna deskribaezina baita aurretik lana gogoz egin denean.

Berango Atletismo Taldea 1990 urtean sortu zuten. Aurretik, Gurasoen
Elkarteak Josu Hernadezi lasterketa bat antolatzeko proposamena egin
zion. Orduan hasitako bide horretatik jarraitzea pentsatu eta atletismo
taldea sortzea erabaki zuten. Gaur egun, 63 pertsonak osatzen dute,
horietatik %90a emakumezkoak dira eta gainerakoak gizonezkoak. Ora-
in 5 urte berriz, joera aurkakoa zen, %90a gizonezkoak ziren eta %10a
emakumezkoak. Gauzak pixkanaka aldatu eta joera hori irauli egin da.
Taldeak osatzen dituen ekitaldien artean Berangoko Nazioarteko Milia da
garrantzitsuena. Goi mailako korrikalariek parte hartu dute. Berango At-
letismo Taldearen Hernandez presidenteak azaldu zuenez helburua bikoi-
tza da: Alde batetik ikuskizuna da goi mailako korrikalariak lasterketan
aritzea. Bestetik, gazteentzako ispilu ere badira eta nora iritsi daitezkeen
ikusten dute. Gainera, miliak irauten duen egun guztiak jaia dira guretzat .

IR ROLAK

Hernandezek taldeak egindako lana goraipatu zuen: Emaitzei dagokienez
puntako taldea da, Euskadin. Estatu espainiarrean ere egiten dugun lana
ezagutzen dute, bereziki miliarena . Baina kirol jarduerez gain gaztee-
kin egiten den lana da garrantzitsuena Hernandezen aburuz: Politena
gazte jendea kirolaren bitartez hezitzea da. Klub gisa dugun helburua da
gazteak hezitzea, gauza negatiboetatik aldendu nahi ditugu kirola egi-
nez. Haiek motibatzen saiatzen naiz eta ni neu ere, beteta sentitzen naiz.
Taldeko atleta batek emaitza ona eskuratzen duenean neu ere pozik gel-
ditzen naiz. Oso gogorra da, berriz, norbaitek atletismoa uzten duenean
horretarako trebezia duenean .

Hala ere, lan hori erraza ez dela aitortu zuen: Gaur egun lehen baino
diziplina gutxiago dute haurrek. Atletismoa kirol indibidualista da eta lan






















